
ᖃᐅᔨᑎᑦᑎᓂᖅ 
 

ᐱᓕᕆᐊᖑᓚᐅᖅᑎᓪᓗᒍ 2004−ᒥ, ᓄᓇᕗᒻᒥ ᒐᕙᒪᖓ ᑕᑎᖃᕐᔪᐊᕐᖢᑎᒃ ᐊᑭᓕᖅᓱᖅᑕᐅᙱᑦᑐᓄᑦ ᒪᓕᑦᑎᐊᕐᓂᕐᓂᑦ 

ᓄᓇᕗᒻᒥ ᑎᐹᖕᒥ ᐊᐅᓚᑦᑎᓂᕐᒧᑦ ᐱᖁᔭᕐᒥ (TCA). ᐃᓗᐊᖅᓴᐃᕙᖕᓂᕐᒧᑦ ᐱᓕᕆᔨᓪᓗᐊᑕᖅ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᖃᐅᓯᖃᕐᖢᓂ ᐱᔭᕆᐊᖃᕐᓂᖓ ᓈᕆᒧᓂᑦ ᑎᐹᖕᒥ ᐊᑐᓕᖅᑎᑦᑎᓂᕐᒥᑦ 

ᐱᓕᕆᐊᒃᓴᒥᑦ ᐃᓚᐅᑎᑦᑎᓇᔭᖅᑐᒥᒃ ᐊᑐᓕᖅᑎᑦᑎᓂᕐᒥᑦ ᐊᔪᖅᑎᑦᑎᓂᖅ ᑎᐹᑦ ᓂᐅᕕᐊᒃᓴᐅᓂᕐᓄᑦ ᐅᑭᐅᑭᓗᐊᕐᑐᓄᑦ 

ᐋᖅᑭᒃᓱᐃᓂᕐᓗ ᓱᐴᕐᑐᕐᓇᙱᑦᑐᓂᒃ ᐃᓂᐅᔪᓂᑦ. ᐱᔭᕇᕋᓱᒃᓗᒋᑦ ᑖᒃᑯᐊ ᑐᕌᒐᑦ, ᓄᓇᕗᒻᒥ 

ᑎᐹᒃᑕᖃᓗᐊᕐᑎᑦᑎᑕᐃᓕᒪᓂᖅ ᐋᖅᑭᒃᓯᒪᓂᖓ ᖃᓄᐃᓕᐅᕈᑕᐅᓂᕐᒧᑦ (TRFA) ᐋᖅᑭᒃᑕᐅᓚᐅᖅᑐᖅ ᓴᖅᑭᑕᐅᓪᓗᓂᓗ 

2011−ᒥ, ᐊᑐᕈᓐᓇᖅᑎᑦᑎᓪᓗᓂ ᐊᖅᑯᑎᖓᓂᑦ ᑐᕌᕆᓗᒍ ᓱᐴᕐᑐᕐᓇᙱᑦᑐᖅ ᓄᓇᕗᒻᒥ.  
 
 

ᒫᓐᓇᐅᔪᖅ, ᓱᐴᖅᑐᖃᑦᑕᕐᓂᖅ ᐊᑕᐅᓯᐅᓪᓗᓂ ᐱᑎᑦᑕᐃᓕᒪᒐᒃᓴᐅᔪᖅ ᐱᑎᑦᑎᓲᖑᓂᖓᓄᑦ ᐋᓐᓂᐊᕐᑖᕐᓂᕐᒥᒃ 

ᐃᓅᔪᓐᓃᖅᓴᓕᖃᑦᑕᕐᓂᕐᒥᒃᓗ ᓄᓇᕗᒻᒥ. ᓇᓚᐅᑦᑖᖅᑕᑦ ᑲᓇᑕᒥ ᑭᒃᓕᓯᓂᐊᕈᑎᓄᑦ ᓇᓗᓇᐃᖅᓯᔪᖅ 62 ᐳᓴᓐᑎᖏᑦ 

ᐃᓄᐃᑦ ᐅᖓᑖᓄᑦ ᐅᑭᐅᓖᑦ 12 ᓱᐴᖅᑐᓲᑦ ᐅᓪᓗᑕᒫᑦ [1]. ᐃᓄᐃᑦᓅᖓᔪᑦ ᖃᐅᔨᓴᕐᓃᑦ ᐱᓕᕆᐊᖑᓚᐅᖅᑐᑦ 

ᒫᓐᓇᓵᖅ, ᑕᐃᒪᐃᒃᑲᓗᐊᖅᑎᓪᓗᒍ, ᖃᐅᔨᑎᑦᑎᔪᑦ ᖁᑦᑎᖕᓂᖅᓴᒥᑦ ᓇᓚᐅᑦᑖᖅᑕᐅᔾᔪᑎᓂᒃ ᑲᑎᖅᓱᖅᑕᐅᓯᒪᔪᓄᑦ 

ᐅᖃᐅᓯᐅᓯᒪᔪᓄᑦ ᑲᓇᑕᒥ ᑭᒃᓕᓯᓂᐊᕈᑎᓄᑦ.  
 
 

ᑎᐹᖕᒥ ᐅᐃᕆᓯᒪᔭᖃᕐᓂᖅ ᑲᑉᐱᐊᓇᕈᑎᒃᑲᓐᓂᐅᖕᒥᔪᖅ ᐋᓐᓂᐊᖃᕐᓇᙱᓐᓂᕐᒧᑦ ᓄᓇᕗᒻᒥᐅᑦ ᒪᒃᑯᒃᑐᓄᑦ, 

ᑲᔪᓯᑎᑦᑎᕙᓪᓕᐊᓂᕐᓗ ᒪᓕᑦᑎᐊᕐᓗᒋᑦ ᑎᐹᖕᒥ ᐊᐅᓚᑦᑎᓂᕐᒧᑦ ᐱᖁᔭᕐᒥ ᓱᓕᓂᖃᕐᖢᓂ ᐱᑎᑦᑎᑕᐃᓕᒪᓂᕐᒧᑦ 

ᒪᓕᒐᒃᓴᖅ. ᑕᒪᑐᒪᓂ ᐊᕐᕌᒍᒥ, ᓄᓇᕗᒻᒥ ᒐᕙᒪᒃᑯᑦ ᐱᕚᓪᓕᖅᑎᑦᑎᓯᒪᔪᑦ ᑐᕌᕆᓪᓗᒍ ᐱᔭᕇᖅᓯᓂᖅ ᑐᕌᒐᕆᔭᐅᔪᓂᒃ 

ᓇᓗᓇᐃᖅᓯᒪᔪᖅ ᓄᓇᕗᒻᒥ ᑎᐹᒃᑕᖃᓗᐊᕐᑎᑦᑎᑕᐃᓕᒪᓂᖅ ᐋᖅᑭᒃᓯᒪᓂᖓ ᖃᓄᐃᓕᐅᕈᑕᐅᓂᕐᒧᑦ 

ᐊᑐᓕᖅᑎᑦᑎᓪᓗᑎᒃᓗ ᐅᖓᑖᓄᑦ 75% ᖃᓄᐃᓕᐅᕈᑎᓄᑦ ᓇᓗᓇᐃᖅᓯᒪᔪᖅ ᐱᓕᕆᔭᒃᓴᒥᑦ. ᑖᓐᓇ ᐅᓂᒃᑳᖅ 

ᑭᒡᒐᖅᑐᐃᔪᖅ ᕿᒥᕐᕈᓗᒋᑦ ᖃᓄᐃᓕᐅᕈᑎᒃᓴᑦ ᐱᓕᕆᐊᒃᓴᒧᓪᓗ ᐋᖅᑭᒋᐊᖅᓯᔾᔪᑎᓄᑦ ᑕᐃᑰᓇ ᑎᐹᖕᒥ ᐊᐅᓚᑦᑎᓂᕐᒧᑦ 

ᐱᖁᔭᕐᒥ 2014-15 ᐊᕐᕌᒍᖓᓂ. ᐱᖁᔨᕗᖔᕈᑎᑦ ᓯᕗᓂᑦᑎᓐᓄᑦ ᐱᓕᕆᐊᒃᓴᓄᑦ ᐱᕙᓪᓕᐊᓂᕐᓄᑦ 

ᐊᑐᓕᖅᑎᑦᑎᓂᕐᓄᓪᓗ ᐃᓚᐅᖃᑕᐅᔪᑦ.  
 

 

ᖃᓄᐃᓕᐅᖅᐸᒃᓯᒪᔭᖏᑕ ᓇᓗᓇᐃᔭᕈᑎᖏᑦ ᑎᐹᖕᒥ ᐊᐅᓚᑦᑎᓂᕐᒧᑦ ᐱᖁᔭᕐᒥ  
 

 

ᓄᓇᕗᒻᒥ ᒐᕙᒪᒃᑯᑦ ᐊᑐᕐᖢᑎᒃ ᑐᓂᓯᒪᑦᑎᐊᕐᓂᕐᒥᓂᒃ ᓴᐳᒻᒦᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᓄᓇᕗᒻᒥᐅᓄᑦ ᑎᐹᖕᒥ ᐊᐅᓚᑦᑎᓂᕐᒧᑦ ᐱᖁᔭᖅ ᑲᔪᓯᑎᑕᐅᑎᓪᓗᒍ ᒪᐃ 2004−ᒥ. ᑎᐹᖕᒥ ᐊᐅᓚᑦᑎᓂᕐᒧᑦ 

ᐱᖁᔭᖅ ᑭᒡᒐᖅᑐᐃᔪᖅ ᐃᓕᓐᓂᐊᕐᓂᕐᒥ ᖁᕝᕙᕆᐊᖅᓯᓂᕐᒥ ᓄᓇᕗᓕᒫᒥ ᑎᐹᖕᓂ ᐊᐅᓚᑦᑎᓂᕐᒧᑦ 

ᐱᔾᔪᑎᓪᓗᐊᑕᖏᓐᓂᒃᓗ ᐃᓚᐅᑎᑦᑎᔪᑦ:  

 

• ᖁᕝᕙᓯᒋᐊᕐᓗᒍ ᓴᐳᒻᒥᓗᒍᓗ ᐋᓐᓂᐊᖃᕐᓇᙱᑦᑐᓕᕆᓂᖅ ᖃᓄᐃᙱᑦᑎᐊᕐᓂᕐᓗ ᓄᓇᕗᒻᒥᐅᓄᑦ 

ᖃᐅᔨᒪᒋᐊᕐᓂᒃᑯᑦ ᑭᒃᑯᑐᐃᓐᓇᕐᓄᑦ ᐅᐸᒃᑕᐅᕙᒃᑐᓄᑦ ᐃᖅᑲᓇᐃᔭᕐᕕᖕᓄᓪᓗ ᓱᐴᕐᑐᕐᓇᙱᓪᓗᑎᒃ; ᐊᒻᒪᓗ  

• ᒥᒃᖠᒋᐊᖅᑎᓪᓗᒍ ᐱᔪᓐᓇᕐᓂᖅ ᑎᐹᖕᓄᑦ ᓂᐅᕕᐊᒃᓴᓄᑦ, ᐱᓗᐊᕐᑐᒥ ᒪᒃᑯᒃᑐᓄᑦ, ᑭᒃᓕᓕᐅᕆᓂᒃᑯᑦ 

ᓴᖅᑭᔮᖅᑎᑦᑎᔪᓄᑦ ᓂᐅᕕᐊᒃᓴᖃᖅᑎᓄᓪᓗ ᑎᐹᖕᓂᑦ.  
 
 

ᐃᑲᔪᖅᓱᕐᓗᒍ ᑎᐹᖕᒥ ᐊᐅᓚᑦᑎᓂᕐᒧᑦ ᐱᖁᔭᖅ, ᑎᐹᖕᒥ ᒥᒃᖠᒋᐊᖅᑎᑦᑎᓂᖅ ᐋᖅᑭᒃᓯᒪᓂᖓ ᖃᓄᐃᓕᐅᕈᑎᒃᓴᖅ 

ᓴᓇᔭᐅᓚᐅᖅᑐᖅ.  

ᓄᓇᕗᒻᒥ ᑎᐹᖕᓂ ᐃᓕᓐᓂᐊᖅᑎᑦᑎᓂᖅ ᒪᓕᒐᓱᒍᑎᓂᒃᓗ ᐃᓕᓐᓂᐊᒐᒃᓴᖅ 
 

ᐊᕐᕌᒍᖓᓂ 2014/15 ᑕᑯᓪᓗᑎᒃ ᐱᐅᔪᒃᑯᑦ ᐃᖏᕐᕋᓂᖃᖅᑐᓂᒃ ᑎᐹᖕᓄᑦ ᐊᑐᓕᕈᑎᒃᓴᓄᑦ ᑲᑎᒪᔾᔪᑎᒃᓴᒥᑦ 

ᑲᔪᓯᓪᓗᓂ ᐃᖅᑲᓇᐃᔭᓕᖅᑎᑦᑎᓪᓗᑎᒃ ᑎᐹᖕᒥ ᒥᒃᖠᒋᐊᖅᑎᑦᑎᓇᓱᖕᓂᕐᒧᑦ ᐱᓕᕆᔨᒻᒪᕆᖕᒥᑦ ᐃᑲᔪᖅᓱᕐᓗᒍ 

ᐱᕙᓪᓕᐊᓂᖓ ᓄᓇᕗᒻᒥ ᑎᐹᖕᓂ ᐃᓕᓐᓂᐊᖅᑎᑦᑎᓂᖅ ᒪᓕᑦᑎᐊᕋᓱᖕᓂᕐᓗ ᐃᓕᓐᓂᐊᒐᒃᓴᖅ (TECP). 
 
 

ᑎᐹᖕᓂ ᐃᓕᓐᓂᐊᖅᑎᑦᑎᓂᖅ ᒪᓕᑦᑎᐊᕋᓱᖕᓂᕐᓗ ᐃᓕᓐᓂᐊᒐᒃᓴᖅ ᖃᐅᔨᔭᐅᓯᒪᔪᒃᑰᖓᔪᖅ, 

ᐊᑕᐅᓯᐅᓈᖅᓯᒪᙱᓪᓗᓂ ᐃᓕᓐᓂᐊᕈᑎᒃᓴᐅᔪᖅ ᐋᖅᑭᒃᓯᒪᔪᖅ ᖁᕝᕙᓯᒋᐊᖁᓪᓗᒍ ᒪᓕᑦᑎᐊᕐᓗᓂ ᑎᐹᖕᓂ 

ᓂᐅᕕᐊᒃᓴᖃᖅᑎᓄᑦ ᑕᐃᑰᓇ ᑎᐹᖕᒥ ᐊᐅᓚᑦᑎᓂᕐᒧᑦ ᐱᖁᔭᕐᒥ.  
 
 

ᐃᓚᖏᑦ ᐊᐅᓚᓂᕆᓪᓗᐊᑕᖃᑦᑕᖅᑕᖏᑦ ᑎᐹᖕᓂ ᐃᓕᓐᓂᐊᖅᑎᑦᑎᓂᖅ ᒪᓕᑦᑎᐊᕋᓱᖕᓂᕐᓗ ᐃᓕᓐᓂᐊᒐᒃᓴᖅ 

ᐃᓚᐅᑎᑦᑎᔪᖅ:  
 
 

• ᐊᑐᓕᖅᑎᓪᓗᒍ ᑲᔪᓯᑎᓪᓗᒍᓗ ᒪᓕᒋᐊᖃᖅᑐᑦ ᓄᓇᕗᒻᒥ ᑎᐹᖕᒥ ᐊᐅᓚᑦᑎᓂᕐᒧᑦ ᐱᖁᔭᖅ 

ᐊᔪᖅᑎᑦᑎᓪᓗᓂ ᓂᐅᕕᐊᒃᓴᖃᕐᓂᕐᒧᑦ ᒪᓂᓴᐃᓂᕐᒧᓪᓗ ᑎᐹᖕᓂ ᐅᑭᐅᑭᓗᐊᖅᑐᓄᑦ;  

• ᐃᓕᓐᓂᐊᖅᑎᑦᑎᓂᐊᕐᓗᓂ ᐱᑎᑦᑎᓗᓂᓗ ᑎᐹᖕᓂ ᓂᐅᕕᕐᕕᐅᔪᓄᑦ ᐃᑲᔪᕆᐊᖃᕐᑐᓄᑦ ᐱᑕᖃᐅᕈᑎᓄᓪᓗ 

ᐱᔭᕆᐊᖃᕐᑕᖏᓐᓂᒃ ᒪᓕᖕᓂᐊᕐᓗᑎᒃ ᐱᔭᕆᐊᖃᖅᑐᓂᑦ ᑎᐹᖕᒥ ᐊᐅᓚᑦᑎᓂᕐᒧᑦ ᐱᖁᔭᕐᒥ; 

• ᐃᓕᓯᓂᖅ ᑲᔪᓯᐅᔾᔪᑕᐅᔪᓐᓇᖅᑐᓂᒃ ᐊᑐᓕᕆᑎᒃᓴᓄᑦ ᐋᖅᑭᒃᓯᒪᔪᓂᑦ ᐱᓪᓗᒍ ᒪᓕᙱᓐᓂᖅ ᑎᐹᖕᒥ 

    ᐊᐅᓚᑦᑎᓂᕐᒧᑦ ᐱᖁᔭᕐᒥ; ᐊᒻᒪᓗ  

• ᐃᓕᓐᓂᐊᕐᑎᓪᓗᒋᑦ ᑭᒃᑯᑐᐃᓐᓇᑦ ᒪᓕᒐᕐᒥᑦ ᓱᕋᐃᓐᓇᕐᒪᑦ ᐱᑎᑦᑎᓗᓂ ᑐᖔᓂ 19 ᐅᑭᐅᓕᖕᓂᑦ.  
 
 

ᐃᓚᒋᓪᓗᓂᐅᒃ ᑎᐹᖕᓂ ᐃᓕᓐᓂᐊᖅᑎᑦᑎᓂᖅ ᒪᓕᑦᑎᐊᕋᓱᖕᓂᕐᓗ ᐃᓕᓐᓂᐊᒐᒃᓴᖅ ᐱᓕᕆᐊᒃᓴᒧᑦ ᐱᕙᓪᓕᐊᑎᑦᑎᓂᖅ, 

ᑎᐹᓕᕆᕐᔪᐊᕐᖢᑎᒃ ᐊᑐᓕᖅᑎᑦᑎᓂᕐᓄᑦ ᐅᖃᖃᑎᒌᖕᓂᖅ ᐱᓕᕆᐊᕆᔭᐅᓚᐅᖅᑐᖅ ᐃᓚᐅᑎᑦᑎᓪᓗᑎᒃ ᐅᖓᑖᓄᑦ 300 

ᓇᓗᓇᙱᔾᔪᑎᓂᒃ ᐊᐱᖅᓱᕐᓂᕐᓂᑦ ᓄᓇᕗᒻᒥ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓂᑦ, ᑎᐹᖕᓂ ᓂᐅᕕᐊᒃᓴᖃᖅᑎᐅᔪᓄᑦ, 

ᐋᓐᓂᐊᖃᕐᓇᙱᑦᑐᓕᕆᔨᑦ ᑲᓇᑕᒥ ᑎᐹᖕᓂ ᑲᔪᓯᑎᑦᑎᔾᔪᑎᓄᑦ ᐱᓕᕆᔨᒻᒪᕆᑦ, ᐃᓐᓇᑐᖃᐃᑦ, ᐊᖓᔪᖅᑳᑦ, ᒪᒃᑯᒃᑐᑦ 

ᑎᐹᓕᕆᔨᒻᒪᕇᑦ ᑎᒍᒥᐊᖅᑎᐅᖃᑕᐅᔪᑦ ᐊᓯᖏᓐᓂ ᓄᓇᓕᐅᔪᓂᑦ. ᐊᐱᖅᓱᑲᑕᒍᑎᑦ ᓄᓇᓕᖕᓂᓗ ᐅᖃᖃᑎᒌᖕᓃᑦ 

ᐱᓕᕆᐊᖑᓚᐅᖅᑐᑦ ᐃᖃᓗᖕᓂ, ᐃᖃᓗᒃᑑᑦᓯᐊᒥ, ᑲᖏᕐᖠᓂᕐᒥ ᐊᕐᕕᐊᓂᓗ. ᐱᓕᕆᐊᖑᓪᓗᐊᑕᖅᖢᑎᒃ ᐅᖃᖃᑎᒌᒍᑎᓂᑦ 

ᐃᓚᐅᑎᑦᑎᔪᑦ:  

 

• ᐱᔭᕆᐊᖃᕐᓂᖓ ᐱᓕᕆᔪᖃᕐᓗᓂ ᑲᑎᑎᑦᑎᓗᓂ ᐱᕙᓪᓕᐊᔪᓄᑦ ᓴᖅᑭᔮᖅᑎᑦᑎᓂᕐᒥᑦ ᐱᒻᒪᕆᐅᓂᖓᓂᒃ 

“ᒪᓕᒐᕐᒥᒃ ᓱᕋᐃᓂᖓ ᓂᐅᕕᖅᑎᑦᑎᓂᕐᒥᑦ ᑐᓂᓯᓂᕐᒥᒃᓘᓐᓃᑦ ᑎᐹᖕᒥ ᐅᑭᐅᑭᓗᐊᖅᑐᓄᑦ”;  

• ᐱᔭᕆᐊᖃᕐᓂᖓ ᐱᕙᓪᓕᐊᑎᑦᑎᓗᓂ ᐱᓕᒻᒪᒃᓴᐃᓂᕐᒥᑦ ᐱᖁᑎᓂᑦ ᑎᐹᖕᓂ ᓂᐅᕕᐊᒃᓴᖃᕐᕕᖕᓄᑦ;  

• ᐱᔭᕆᐊᖃᕐᓂᖓ ᐱᑎᑦᑎᓂᕐᒥᑦ ᑎᑎᕋᖅᓯᒪᔪᓂᑦ ᓱᐴᕐᑐᕐᓇᙱᓐᓂᕐᒧᑦ ᐊᕙᑎᐅᔪᓄᑦ;  

• ᐱᔭᕆᐊᖃᕐᓂᖓ ᖃᐅᔨᓂᕐᒥ ᐊᕙᑎᓕᕆᔨᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᑎᕋᖅᑎᓂᑦ (EHO) 

ᐱᑕᖃᓪᓗᐊᑕᕐᓂᖏᓐᓄᑦ ᐊᑐᓕᕆᐊᖃᖅᑐᓄᑦ ᐱᔭᕆᐊᓕᖕᓂᑦ ᑕᐃᑰᓇ ᑎᐹᖕᒥ ᐊᐅᓚᑦᑎᓂᕐᒧᑦ ᐱᖁᔭᕐᒥ; 

ᐊᒻᒪᓗ  

• ᐱᔭᕆᐊᖃᕐᓂᖓ ᐱᖁᓗᒋᑦ ᐊᑐᓕᖅᑎᓪᓗᒋᑦ ᑲᔪᓯᐅᒪᔪᑦ ᐱᕚᓪᓕᕈᑎᓄᑦ ᐊᑐᓕᖅᑎᑦᑎᕙᓪᓕᐊᓂᖅ 

ᖃᓄᐃᓕᐅᕈᑎᑦ ᐃᑲᔪᕐᓗᒋᑦ ᑎᐹᖕᓂ ᓂᐅᕕᐊᒃᓴᖃᖅᑎᐅᔪᑦ ᒪᓕᒍᓐᓇᕐᓗᑎᒃ ᑎᐹᖕᒥ ᐊᐅᓚᑦᑎᓂᕐᒧᑦ 

ᐱᖁᔭᕐᒥ.  
 
 

ᑖᒃᑯᐊ ᐅᖃᖃᑎᒌᒍᑎᑦ ᐃᑲᔪᕐᖢᑎᒃ ᖃᐅᔨᑎᑦᑎᓂᕐᒥᑦ ᓴᓇᔭᐅᓂᖓᓂᒃ ᓄᓇᕗᓕᒫᒧᑦ ᓄᓇᕗᒻᒥ ᑎᐹᖕᓂ 

ᓂᐅᕕᐊᒃᓴᖃᖅᑎᐅᔪᑦ ᖃᐅᔨᒪᔾᔪᑎᒧᑦ ᕿᒥᕐᕈᐊᒐᒃᓴᑦ ᐊᒻᒪᓗ ᓄᓇᕗᒻᒥ ᑎᐹᖕᓄᑦ ᐊᑐᐊᒐᖅ ᐊᑐᕆᐊᓕᒃᓗ 

ᒪᓕᒋᐊᖃᖅᑐᑦ. ᑎᐹᖕᓂ ᓂᐅᕕᐊᒃᓴᖃᖅᑎᐅᔪᑦ ᖃᐅᔨᒪᔾᔪᑎᒧᑦ ᕿᒥᕐᕈᐊᒐᒃᓴᑦ ᐋᖅᑭᒃᓱᖅᑕᐅᓯᒪᔪᖅ ᐃᑲᔪᕐᓗᒋᑦ 

ᓂᐅᕕᐊᒃᓴᖃᕐᕕᑦ ᐱᕚᓪᓕᕐᓗᑎᒃ ᐃᖅᑲᓇᐃᔭᖅᑎᑦ ᐱᓕᒻᒪᒃᓴᕐᓗᒋᑦ ᐃᓕᓗᒋᓪᓗ ᐊᑐᐊᒐᑦ ᐱᓪᓗᒍ 

ᓂᐅᕕᐊᒃᓴᖃᕐᓂᖅ ᓴᖅᑭᔮᖅᑎᑦᑎᓂᕐᓗ ᑎᐹᖕᓂ. ᑎᐹᖕᒥ ᐊᑐᐊᒐᖅ ᐊᑐᕆᐊᓕᒃᓗ ᒪᓕᒋᐊᖃᖅᑕᖓ 

ᐃᑲᔪᖅᓱᐃᔪᖅ ᐱᓕᕆᐊᒃᓴᒥᑦ ᐃᖅᑲᓇᐃᔭᖅᑎᓄᑦ ᐱᐅᔪᓂᒃ ᐃᖅᑲᓇᐃᔮᖃᕐᓗᑎᒃ, ᑲᒪᒋᔭᕆᐊᖃᖅᑕᖏᓐᓂᒃ 

ᑐᑭᒧᐊᕈᑎᒃᓴᓂᒃᓗ ᖃᓄᖅ ᑭᒃᑯᑐᐃᓐᓇᕐᓄᑦ ᐋᓐᓂᐊᖃᕐᓇᙱᑦᑐᓕᕆᓂᖅ ᐃᖅᑲᓇᐃᔭᕐᕕᖓ (ᐃᓚᐅᓪᓗᓂ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓴᐳᒻᒥᓂᖅ ᐃᓄᖏᑕᓗ ᐅᓄᕐᓂᖏᑎᒍᑦ ᐋᓐᓂᐊᖃᕐᓇᙱᑦᑐᓕᕆᓂᖅ) 

ᐊᐅᓚᑦᑎᔾᔪᑎᑖᕆᐊᓕᑦ ᐱᔭᕆᐊᖃᓪᓚᑦᑖᖅᑐᓄᑦ ᖃᐅᔨᔭᐅᓯᒪᔪᓄᑦ ᐃᓗᐊᓂ ᑎᐹᖕᒥ ᐊᐅᓚᑦᑎᓂᕐᒧᑦ ᐱᖁᔭᕐᒥ.  
 

 

ᓯᕗᒻᒧᑦ ᑲᔪᓯᓂᖅ 
 
ᑭᖑᓪᓕᖅᐹᒥ, ᑲᔪᓯᑦᑎᐊᕐᓂᖓ ᑎᐹᖕᒥ ᐊᐅᓚᑦᑎᓂᕐᒧᑦ ᒪᓕᒐᓕᐅᖅᑕᐅᓂᖅ ᑕᑎᖃᖅᑐᖅ ᑲᔪᓯᓂᖃᑦᑎᐊᖅᑐᒥᒃ 

ᑭᒃᑯᑐᐃᓐᓇᕐᓂᑦ ᐃᓕᓐᓂᐊᕐᑎᑦᑎᓂᕐᒥᒃ ᑲᔪᓯᑐᓐᓇᕐᓂᖃᑦᑎᐊᕐᑐᒥᒃᓗ ᐊᑐᓕᖅᑎᑦᑎᓂᕐᓂᑦ ᐱᔭᕆᐊᖃᖅᑐᓂᑦ ᑕᐃᑰᓇ 

ᑎᐹᖕᒥ ᐊᐅᓚᑦᑎᓂᕐᒧᑦ ᐱᖁᔭᕐᒥ. ᐱᔭᕇᖅᓯᕙᓪᓕᐊᓂᖅ ᐊᑯᓂᐅᙱᑦᑐᒃᑯᑦ ᑲᔪᓯᑦᑎᐊᕐᓂᕐᓂᒃ ᓄᓇᕘᑉ ᑎᐹᖕᓄᑦ 

ᐊᑐᓕᖅᑎᑕᐅᓇᓱᒍᑎᖏᓐᓄᑦ ᐱᓕᕆᐊᖑᓂᐊᖅᑐᖅ ᓂᐅᕕᐊᒃᓴᖃᖅᑎᓄᑦ ᒪᓕᑦᑎᐊᕐᓗᑎᒃ ᐊᖏᒃᓕᒋᐊᕐᓗᒍᓗ 

ᓄᓇᓕᐅᔪᑦ ᐅᔾᔨᕈᓱᖕᓂᖓᑦ ᑎᐹᖕᒥ ᐊᐅᓚᑦᑎᓂᕐᒧᑦ ᐱᖁᔭᕐᒥ.  

ᓴᖑᑦᑕᙱᓪᓗᓂ ᓄᓇᕗᒻᒥ ᒐᕙᒪᒃᑯᑦ ᑐᕌᒐᖏᓐᓄᑦ ᖃᐅᔨᒪᒋᐊᕐᓗᑎᒃ ᒪᓕᑦᑎᐊᕋᓗᐊᕐᒪᖔᑕ ᑎᐹᖕᒥ ᐊᐅᓚᑦᑎᓂᕐᒧᑦ 

ᐱᖁᔭᕐᒥ, ᐊᑖᓃᑦᑐᑦ ᖃᓄᐃᓕᐅᕈᑎᑦ ᐱᓕᕆᐊᖑᓂᐊᖅᑐᑦ ᐊᕐᕌᒍᒋᓂᐊᖅᑕᑦᑎᓐᓂ:  

 

ᐃ)   ᑎᐹᖕᓂ ᓂᐅᕕᐊᒃᓴᖃᖅᑎᐅᓲᑦ ᐃᓂᖏᓐᓂ ᖃᐅᔨᓴᕐᓂᖅ ᓇᓗᓇᐃᔭᕈᑎᓪᓗ ᖃᖓᐅᓵᖅᑐᖅ 

ᒫᓐᓇᓕᓴᕐᓗ ᓄᓇᕗᒻᒥ ᑎᐹᖕᓂ ᐊᑐᓕᖅᑎᑕᐅᔾᔪᑎ ᖃᓄᐃᓕᐅᕐᓂᕐᒧᑦ ᐊᕝᕗᖅᑕᐅᓂᐊᖅᑐᖅ 

ᖃᐅᔨᓴᓕᖅᐸᑕ ᑎᐹᖕᒥ ᒥᒃᖠᒋᐊᖅᑎᑦᑎᓂᖅ ᐋᖅᑭᒃᓯᒪᓂᖓ ᖃᓄᐃᓕᐅᕆᐊᕐᓂᕐᒧᑦ;  

ᐱ)  ᓄᓇᕗᓕᒫᒥ ᐱᓕᒻᒪᒃᓴᐃᓂᖅ ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᑎᕋᖅᑎᓄᑦ 

     ᐱᓕᕆᐊᖑᓂᐊᖅᑐᖅ ᑎᐹᖕᓂ ᐊᑐᓕᖅᑎᑦᑎᓂᕐᒧᑦ ᐱᓕᕆᔨᒻᒪᕆᖕᓄᑦ ᐃᓂᖃᖅᑐᓄᑦ;  

ᑎ)   ᖃᐅᔨᓴᕐᓂᕐᒧᑦ ᐋᖅᑭᒃᓯᒪᔪᖅ ᐊᑐᒐᒃᓴᓪᓗ ᐋᖅᑭᒃᑕᐅᓂᐊᖅᑐᑦ ᐃᑲᔪᕐᓂᐊᕐᓗᒋᑦ                                 

ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᑎᕋᖅᑎᓄᑦ ᐃᖅᑲᓇᐃᔭᖅᑎᓪᓗᒋᑦ ᑎᐹᖕᓂ ᓂᐅᕕᐊᒃᓴᖃᖅᐸᒃᑐᓄᑦ, 

ᐃᑲᔪᕐᓗᒋᓪᓗ ᓯᕗᓂᑦᑎᓐᓄᑦ ᖃᐅᔨᓴᕐᓂᕐᓄᑦ ᐱᓕᕆᐊᒃᓴᒧᑦ;  

ᑭ)  ᐊᑐᐊᒐᒃᓴᑦ ᐱᓕᕆᑎᑦᑎᓂᕐᒧᑦ ᓴᖅᑭᑉᐸᓪᓕᐊᔪᓄᑦ ᐊᒃᓱᕈᕐᓇᕐᑐᓄᑦ ᐃᓕᔭᐅᓂᐊᖅᑐᑦ ᑎᐹᖕᓂ 

ᐃᓕᓐᓂᐊᖅᑎᑦᑎᓂᖅ ᒪᓕᑦᑎᐊᕋᓱᖕᓂᕐᓗ ᐃᓕᓐᓂᐊᒐᒃᓴᖅ ᐱᖁᓪᓗᒋᑦ ᒪᓕᑦᑎᐊᕐᓗᑎᒃ 

ᐊᑐᓕᖅᑎᑦᑎᔾᔪᑎᓂᒃ ᐱᓕᕆᐊᖃᕈᓐᓇᕐᓂᕐᒥᑦ ᓄᓇᕗᓕᒫᒥ; ᐊᒻᒪᓗ 

ᒋ)   ᐱᒻᒪᕆᐅᑎᑦᑎᓗᑎᒃ ᐱᕙᓪᓕᐊᑎᑦᑎᓂᕐᒥᑦ ᐃᖅᑲᓇᐃᔭᖃᑎᖃᑦᑎᐊᕐᓂᕐᓂᑦ ᑎᐹᖕᓂ 

ᓂᐅᕕᐊᒃᓴᖃᖅᑎᐅᔪᓄᑦ ᐅᖃᖃᑎᒋᖃᑦᑕᑦᑎᐊᕐᓂᒃᑯᑦ ᑐᓴᐅᒪᖃᑎᒌᖏᓐᓇᕐᓗᑎᒃᓗ.  
 
 

ᖃᐅᔨᒪᓇᕈᑎ ᐅᓄᖅᑐᓂᑦ ᓄᓇᓕᐅᔪᓂᑦ ᐃᑲᔪᖅᓱᐃᔪᑦ ᐊᑐᖅᑕᐅᕙᓪᓕᐊᓂᖓᓂ ᑎᐹᖕᒥ ᐊᐅᓚᑦᑎᓂᕐᒧᑦ ᒪᓕᒐᓕᐊᖓ 

ᒪᓕᒃᑕᐅᓪᓗᓂ ᐱᐅᓯᒋᐊᖁᓪᓗᒍ ᑎᐹᖕᓂ ᓂᐅᕕᐊᒃᓴᖃᖅᑎᐅᔪᑦ ᒪᓕᑦᑎᐊᕐᓗᑎᒃ ᒥᒃᖠᒋᐊᕐᓗᒍᓗ ᒪᒃᑯᓗᐊᖅᑐᑦ 

ᐱᔪᓐᓇᕐᓂᖓᑦ ᑎᐹᖕᓄᑦ. ᐊᑯᓂᐅᓂᐊᖅᑐᒃᑯᑦ, ᑖᓐᓇ ᐊᔪᕐᓇᔾᔮᖏᑦᑐᖅ ᒥᒃᖠᒋᐊᖅᑎᓪᓗᒍ ᐊᑦᑕᕐᓇᕐᓂᖓ ᐱᑎᑕᐅᔪᖅ 

ᑎᐹᓂᒃ ᐊᑐᖃᑦᑕᕐᓂᒃᑯᑦ. ᖃᓄᐃᓕᐅᕐᓂᕐᓄᑦ ᖃᐅᔨᒪᔾᔪᑎᒃᓴᑦ ᐃᓚᖃᖅᑐᑦ ᓄᓇᓕᐅᔪᑦ ᐃᓚᐅᖃᑕᐅᓗᑎᒃ, 

ᓂᐅᕕᐊᒃᓴᖃᖅᑎᑦ ᐃᓕᓐᓂᐊᖅᑎᑕᐅᓗᑎᒃ ᐊᑐᓕᖅᑎᑦᑎᕐᔪᐊᕐᓂᕐᓗ ᖃᐅᔨᔭᐅᔪᖅ ᐊᑐᑦᑎᐊᕐᓂᖓᓂᒃ 

ᒥᒃᖠᒋᐊᕐᑎᓪᓗᒋᑦ ᒪᓕᒐᕐᓂᑦ ᓱᕋᐃᔪᑦ ᓂᐅᕕᐊᒃᓴᐅᓂᖏᑦ ᐅᑭᐅᑭᓗᐊᖅᑐᓄᑦ ᓂᐅᕕᐊᒃᓴᖃᖅᑎᓄᑦ 

ᐃᓕᓐᓂᐊᕐᑎᑕᐅᓂᖏᓐᓄᑐᐊᖅ [2]. ᓄᓇᕗᒻᒥ ᒐᕙᒪᖓ ᑲᔪᓯᓂᐊᕐᓗᑎᒃ ᐃᖅᑲᓇᐃᔭᖃᑎᖃᕐᓂᕐᒥᑦ ᑎᐹᖕᓂ 

ᓂᐅᕕᐊᒃᓴᖃᖅᑎᓂᑦ ᐃᓕᓐᓂᐊᕐᑎᓪᓗᒋᑦ ᐱᔭᕆᐊᖃᖅᑐᓂᑦ ᑕᐃᑰᓇ ᑎᐹᖕᒥ ᐊᐅᓚᑦᑎᓂᕐᒧᑦ ᐱᖁᔭᒃᑯᑦ. ᐃᓚᒋᔭᐅᓗᓂ, 

ᑲᑎᑎᑕᐅᓗᑎᒃ ᐱᕙᓪᓕᐊᔪᓄᑦ ᐊᑕᐅᓯᙳᖅᑎᑕᐅᓂᐊᖅᑐᑦ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᖅᑎᑦᑎᓂᐅᓗᓂ ᐱᑎᑦᑕᐃᓕᓗᒍ 

ᓂᐅᕕᐊᒃᓴᖃᕐᓂᖅ ᐱᑎᑦᑎᓂᕐᓗ ᑎᐹᖕᓂ ᒪᒃᑯᒃᑐᓄᑦ. ᑲᔪᓯᑦᑎᐊᕐᓂᖅ ᐅᔾᔨᕆᔭᐅᔪᓐᓇᖅᑐᖅ ᐃᑲᔪᖅᓱᐃᒐᔪᖕᓂᒃᑯᑦ 

ᐃᑲᔪᖅᓱᐃᖏᓐᓇᕐᓂᒃᑯᓪᓗ ᖃᐅᔨᒪᓇᖅᑐᒃᑯᑦ ᑎᐹᖕᓂ ᐊᐅᓚᑦᑎᓂᕐᒧᑦ ᐃᓕᓐᓂᐊᕐᑎᑦᑎᓂᕐᓂᑦ. ᑖᓐᓇ ᐃᑲᔪᕐᓂᐊᖅᑐᖅ 

ᖃᐅᔨᒪᒋᐊᕐᓗᓂ ᑎᐹᖕᒨᖓᔪᑦ ᐋᓐᓂᐊᑦ ᓄᑕᕋᐅᓗᐊᕐᖢᑎᒃᓗ ᐱᒋᐊᖅᑐᑦ ᐃᓚᒋᖃᑦᑕᕐᑕᖓ ᓄᓇᕘᑉ ᑭᖑᓂᕆᓪᓗᓂᒋᑦ 

ᓯᕗᓂᕆᙱᖔᕐᖢᓂᒋᑦ.  

